
INTRODUCION

O sistema educativo é un recurso de socializacion moi rico para desenvolver
practicas que garantan a educacidon inclusiva e equitativa. Educar non é sé
transmitir coflececementos, é recofiecible o seu poder transformador no
pensamento das nenas, nenos e nenes. A educacion en igualdade implica a
mirada de xénero para garantir a equidade e non discriminacion. Un cambio de
enfoque que faria que a escola deixara de ser un mecanismo de transmisién social
para converterse nun espazo para a verdadeira transformacion. Esta
transformacion producese tanto no alumnado coma no persoal docente. O labor
docente non so é transformador para o alumando tamén o é para o profesorado.

O recente informe Reimaginar juntos nuestros futuros: Un nuevo contrato social
para la educacion’ que consiste nunha revisidn e renovacién do famoso informe
Delors?, entende a educacion en igualdade de xénero e a loita contra as
desigualdades como unha das prioridades curriculares para o futuro da
educacién. Segundo este informe, os principios subxacentes & igualdade deben
aprenderse desde idades temperas e en todas as etapas educativas. Os valores
en igualdade han de ser coherentes en todas as contornas onde as crianzas e
rapazada socializa, como € o fogar, as aulas, o patio, a escola e a comunidade. A
estas contornas mais “clasicas” debemos engadir as redes sociais e os medios de
comunicacion, espazos de relacién e por conseguinte de socializacion.

A socializacion enténdese como aquel proceso que atravesamos as persoas para
converternos en membros dunha sociedade pero esta socializacién non é igual
para unhas que para outros. Os espazos educativos reproducen de acordo con
esta teoria da socializacion diferencial de xénero, cdédigos e normas de conduta
asignadas a cada sexo e as nenas e os nenos adquiren unha identidade
diferenciada. A pesar dos moitos avances en materia de igualdade, sigue
habendo fortes diferenciacions e xorde o cofiecido como espellismo da
igualdade. Este concepto, definido por Amelia Valcarcel, fai referencia a falsa
aparencia de igualdade froito do recoflecemento da igualdade formal entre todas
as persoas. E dicir, no momento en que non existen leis claramente
discriminatorias, como pasaba ata tempo recente, enténdese que a igualade xa
existe e que as desigualdades poden entenderse, unicamente, como cuestions

' Comision Internacional sobre os Futuros da Educacién (2022). Reimaginar juntos nuestros futuros:
un nuevo contrato social para la educacion. Organizacion das Naciéns Unidas para a Educacién, a
Ciencia e a Cultura.

2 Delors, J. (1996). “Los cuatro pilares de la educacién” en La educacién encierra un tesoro. Informe de
la UNESCO de la Comision Internacional sobre Educacion para el siglo XXI. Santillana/UNESCO.




individuais.
Asi e todo a desigualdade entre mulleres e homes segue sendo algo real e

tanxible, evidenciada nos datos de pobreza, emprego, salarios, posicidéns de
poder ou vitimas de violencia machista.

Por todo isto, camifiar cara a unha pedagoxia e escola coeducativas, pasa primeiro
por recofiecer o modelo sexista, androcéntrico e Igbtifobico que temos, para
posteriormente analizar como se reproducen na escola e, por ultimo, aplicar
medidas e actuacions para converter a escola nun espazo coeducativo real.

Esta unidade didactica pretende ser unha ferramenta de utilidade para o persoal
docente que lle permita incluir no curriculo educativo a perspectiva de xénero.

8 de marzo:

Ainda que non sera ata o 1997 en que a Organizacion das Nacidns unidas aprobe
unha resolucion para declarar o 8 de marzo o Dia Internacional da Muller, este foi
o resultado de mais dun século de mobilizacion en prol dos dereitos das mulleres.

As manifestacions feministas de mediados do século XIX en Estados Unidos e
Inglaterra, directamente vinculadas coas consecuencias da industrializacion,
foron sinaladas como grandes fitos na historia feminista e da conmemoracion do
8 de marzo. Nestas mobilizaciéns as mulleres demandaban mellores condicions
de traballo e o recoflecemento do dereito fundamental ao voto. En marzo de
1875 centenares de mulleres da fabrica téxtil de Nova York protestaron e
manifestaronse pola desigualdade salarial respecto dos seus compafieiros. Estas
protestas desencadenaron unha brutal represion que terminou co asasinato de
120 traballadoras.

E en Galicia?
O que non é tan sabido é que en Galicia tamén se produciron importantes
mobilizacions de mulleres por motivos similares.

En 1857 produciuse a primeira folga de mulleres da historia de Espafa levada a
cabo na fabrica de Tabacos da Corufia, onde traballaban miles de mulleres nunha
situacién moi precaria. Entraban a traballar arredor dos sete ou oito anos, cunhas
xornadas de doce ou trece horas a traballar e pasaban na fabrica toda a vida
cobrando un soldo miserento, entre a metade e un terzo do que cobraban os
homes. Fartas das malas condicions e da mecanizacion que pofiia en risco os seus
traballos, o sete de decembro dese ano iniciaron unha protesta na que destruiron




grande parte da maquinaria.

O 8 de marzo que hoxe en dia cofiecemos é o resultado de diversas loitas sociais
que se uniron para reivindicar os dereitos das mulleres.

A primeira manifestacién con motivo do dia da muller produciuse en 1976 e, non
estando autorizada, foi reprimida pola policia. Un ano despois, coincidindo coa
proclamacion da ONU, Espafa celebrou a primeira concentracion autorizada con
motivo do 8-M, onde as mulleres espafiolas aproveitaron para reivindicar
cuestions como a necesidade de recibir educacién sexual, a legalizacién da venda
de anticonceptivos e a despenalizacién do aborto.

Corenta anos despois de reivindicacions, chegouse a ao 8-M do 2018, un fito
histérico no que milléns de mulleres de todo o mundo secundaron a Folga
Internacional Feminista. Desde ese momento, milleiros de mulleres saen a rda
para denunciar as desigualdades de xénero

O 8-M nas aulas de educacion infantil

O 8 de Marzo, dia Internacional da Mulleres, € un bo momento para introducir
e/ou afondar nas aulas sobre as desigualdades de xénero, tanto dentro dos
centros educativos como a nivel social.

As asignaciéns baseadas no sistema binario sexo-xénero prescriben normas de
comportamento de ser e sentir(se), toda vez que se habita un ou outro corpo. Na
infancia incorpdranse as fronteiras e limitacions establecidas no mundo adulto
como propias de homes e mulleres, operando como medio de recofiecemento,
de promocion e reforzamento ou de inhibicion, de invisibilizacién e de castigo de
determinadas actitudes de nenas e nenos.

Na etapa infantil, a rapazada esta creando a sua identidade de xénero e
desenvolvendo as suas habilidades relacionais. Por iso, resulta urxente traballar
por un modelo que represente a todo o mundo por igual, que rache cos roles e
estereotipos da sociedade actual e que fomente as relaciéns afectivas
respectuosas e igualitarias.




METODOLOXIA

As actividades que se recollen nesta unidade didactica estan baseadas en
metodoloxias participativas e vivencias, nas que o alumnado forma parte activa
do seu proceso de aprendizaxe. Estas facilitan a adquisicion de conceptos e
contidos a partir de dinamicas que fomentan a reflexiéon, o traballo autbnomo e
colaborativo e o pensamento critico. Fomentaranse as vias para a comunicacion
non violenta e o establecemento de relacions igualitarias na rapazada.

A formulacién metodoloxica desta unidade didactica utiliza un enfoque
integrador de xénero, articulado en actividades participativas e ludicas que
resulten motivadoras tanto para o profesorado como para o alumnado.

Con estas unidades didacticas procuramos o afastamento da visidon
adultocéntrica da rapazada. As actividades que aqui se presentan entenden ao
profesorado nunha posicidon de orientador/a nos intereses do alumnado. E
fundamental considerar dun modo protagonico os discursos e actuacions da
rapazada para cofiecer as sUas propias experiencias e subxectividades e
considerar as nenas e nenos como suxeitos politicos e sociais capaces de
interpretar a sua realidade e de transformala. Con estas actividades queremos
favorecer canles para o fomento dos valores igualitarios, xerando un espazo de
confianza e aprendizaxe mutua, a través da reflexion critica e o xogo.




ACTIVIDADE 1. QUEN PODE?
OBXECTIVOS

- Rachar cos estereotipos de xénero asociados as actividades e os xoguetes.
- Reflexionar sobre a liberdade para a escolla e execucién de actividades.

- Fomentar o didlogo libre de estereotipos.

- ldentificar diferentes formas de expresién de emocions.

DESCRICION DA ACTIVIDADE

O alumnado colocarase en circulo e a facilitadora da actividade tamén formara
parte deste. Realizarase unha breve introducidon sobre as diferentes habilidades e
capacidades das persoas, os gustos e as afeccions. Podense lanzar preguntas para
qgue o alumnado responda, por exemplo, sobre cal é a sua actividade favorita, a
sua pelicula ou xogo.

A continuacién, lanzarase unha misién: Descubrir que poden facer as crianzas
desa aula. Para iso, faranse varias preguntas coas seguintes indicaciéns:

- Quen desta clase pode (ACTIVIDADE) que levante a man?

- Agora, quero ver unha demostracion, (o alumnado representara a
actividade ou accion indicada).

Faranse estas preguntas en relacion a diferentes actividades: cantar, bailar, xogar
ao futbol, xogar con bonecas, xogos de construcion, etc.

Indicaremos que poderan recrear que o fan, ainda que non tefian os elementos
necesarios, facendo un xogo de mimica.

Co obxectivo de captar mellor a atencién e facilitar a comprension, utilizaranse
imaxes de nenos e nenas realizando as diferentes actividades. Estas imaxes han
de ser impresas en tamaio A4 e A3 e preferiblemente plastificadas ou protexidas
con fundas.

Algunhas das actividades poden ser: cantar, bailar, dar abrazos, xogar ao futbol,
xogar con bonecas, limpar, ordenar a habitacion, facer a comida, etc.

A continuacién un exemplo das imaxes utilizadas:




Imaxes: freepik

E importante incidir nos elementos necesarios para realizar calquera destas
actividades, pofiendo énfase no corpo e en que todas as persoas poden facer
calquera das actividades que se presentan.

MATERIAIS

e Aula ampla e comoda.
e Imaxes de diferentes actividades.
e Obxectos complementarios: bonecas, coches, vasoiras, etc.

NOTAS TEORICAS

Os xoguetes e 0 xogo constitien importantes ferramentas de socializacion que
participan no desenvolvemento da feminidade e da masculinidade. Os xoguetes
convértense en instrumentos socializadores e educativos que transmiten un
determinado sistema de valores socioculturais (Alvarez, Carrera e Cid, 2017). 3A
rapazada ten que ter claro que non hai xoguetes nin xogos especificos para cada
xénero, polo tanto deben ser libres de escoller con que e como xogar.

Historicamente as nenas asignaronlles un tipo de xoguetes e aos nenos outros.
Se analizamos as caracteristicas deste tipo de obxectos e a maneira de xogar con
eles vemos grandes diferenzas. Os xoguetes socialmente asignados ao feminino
(bonecas, cocifiifas, maquixalle, etc) fomentan un xogo simbdlico mais ben
individual, no que se fomenta a expresién de emociéns e a linguaxe. Ademais
representan as tarefas da casa e de coidados (rol tradicionalmente asociado as
mulleres) ou a importancia da beleza. Por outra banda, os xoguetes socialmente

3 Alvarez, Carrera e Cid (2017) ¢Juegos de nifias y juegos de nifios? La influencia de los estereotipos de
género en la eleccion de juguetes. Revista de estudios psicoldgicos y educacion, n°Extra 5.




asignados aos rapaces (balons, pistolas, espadas, construcion, coches, etc.)
fomentan un xogo grupal para o que € preciso un espazo mais amplo e no que
se recorre a violencia. Os xoguetes tradicionalmente asignados aos nenos
reproducen o rol produtivo asociado socialmente aos homes.

SABIAS QUE?

A finais do ano 2022 entrou en vigor o Cédigo de Autorregulacion da
publicidade infantil de xoguetes, un acordo asinado polo Ministerio de
Consumo, a Asociacion Espafiola de fabricantes de xoguetes (AEFJ) e Autocontrol.
Podes consultar este acordo nesta ligazon.

Este novo codigo, que substitie ao de 2015, ten entre os seus obxectivos a
procura de anuncios mais igualitarios, veraces e construtivos. Entre as medidas
destaca o fomento dunha imaxe plural, igualitaria e libre de estereotipos, a
prohibicion da caracterizacién das nenas con connotacions sexuais e a asociacion
exclusiva de xoguetes que reproduzan roles, por exemplo, de coidado, traballo
doméstico e beleza con elas, e de accion actividade fisica ou tecnoloxia con eles.
Ademais, tamén se prohibe a indicacion expresa ou tacita de que os xoguetes son
para un ou outro sexo nin se faran asignacién de cores rosa-azul.

ACTIVIDADE 2. AS PARELLAS DA
IGUALDADE:

OBXECTIVOS

- ldentificar os roles e estereotipos asociados as habilidades e capacidades
de mulleres e homes.

- Visibilizar a diversidade nas profesions.

- Fomentar o recofiecemento e valoraciéon das habilidades de cada persoa.

DESCRICION DA ACTIVIDADE

O alumnado colocarase en circulo para recibir as instrucions da actividade.
Explicaraselle que cada persoa recibira unha carta, teran que vela con moita
atencion e se tefien algunha dubida poden preguntar.

Explicase que teran que atopar a sua parella. Non son parellas idénticas peros si



https://www.autocontrol.es/wp-content/uploads/2022/04/capij_anexo-protocolo-dgc_autocontrol_aefj.pdf

gue son iguais. Para averiguar quen ten a carta similar teran que facer varias
preguntas. Se hai tres respostas afirmativas, poderan amosarse as cartas,
emparellarse e colocarse nun lado da aula.

Por exemplo:
- Na tua carta hai unha persoa cun peite?
- Na tUa carta hai unha persoa cunha bata branca?
- Na tua carta hai un can?

Se as tres respostas son afirmativas, amosanse as cartas e descubriran se se trata
de cartas "iguais”. De ser asi, daranse a man e colocaranse nun lado da aula, ata
que todo o grupo atope as suas parellas.

Unha vez que todas as persoas estan emparelladas, colocaranse en circulo, ao
carén da sua parella.

Parella a parella, interpretaran ao resto do alumnado a carta, o oficio ao que se
fai referencia. O resto teran que adivifiar de que oficio se trata. Amosaranse as
cartas para ver que se trata dunha muller e dun home facendo a mesma
actividade/oficio.

Preguntarase:
- Que é necesario para ser bombeira/bombeiro?
- Que fan esas persoas?
- Quen pode ser bombeira/bombeiro?
Reflexion:

Os oficios non tefien xénero, calquera persoa que lle guste, tefia a formacién ou
habilidades  necesarias, pode desempefiar o oficio que desexe,
independentemente do seu sexo e xénero.

MATERIAIS

- Tarxetas plastificadas que representen a homes e mulleres realizando
diferentes profesions.

- Un espazo amplo para moverse.




NOTAS TEORICAS

A partir dos tres anos, a rapazada adquire a identidade basica de xénero. Esta
identidade constitie un rétulo que funciona como filtro no procesamento da
informacién, o que leva as persoas a valorar o que é apropiado e inapropiado
respecto ao seu xénero, tal e como se asumiu socialmente. Asi as/os nenas/os
recorren a este “rotulo” da sua identidade para aceptar ou rexeitar actividades,
x0gos, vestimenta, comportamentos, etc.

As eleccions de estudos e profesidéns por parte do alumnado segue estando
nesgado polos roles e estereotipos de xénero. Moitas veces téndese a pensar que
este desigual acceso e eleccion de empregos e ocupacions é natural e pertence
a libre eleccion das persoas pero a realidade é que nenas e nenos desde as
primeiras idades, reciben continuamente mensaxes que transmiten que as
profesions, os traballos e as posicions no mundo laboral son diferentes para
mulleres e para homes.

SABIAS QUE?

A dltima analise publicada pola OCDE no informe “Panorama da Educacion”
4reafirma que en case todos os paises as mulleres son maioria no ambito da saude
e do benestar pero estan infrarrepresentadas nas ciencias, tecnoloxias,
matematicas e enxefierias. Un estudo titulado “The ABC of Gender Equality in

Education” °

conclie que a menor presenza de rapazas nas carreiras técnicas
poderia estar xustificada pola falta de confianza en si mesmas a hora de recofiecer
as sUas propias habilidades en matematicas e/ou tecnoloxia, ligada a unha
combinacién de estereotipos e expectativas sociais, xunto a falta de referentes

cientificos nos que verse reflectidas.

4 Paronarama da educacion. Indicadores da OCDE 2022: Dispoiiible aqui.
>“The ABC of Gender Equality in Education” OCDE, 2015: Dispofiible aqui.



https://www.educacionyfp.gob.es/inee/indicadores/indicadores-internacionales/ocde.html
https://www.oecd.org/pisa/keyfindings/pisa-2012-results-gender-eng.pdf

ACTIVIDADE 3. O PANO DA
CORRESPONSABILIDADE

OBXECTIVOS

- Identificar as diferentes tarefas da casa e de coidados.

- Recofecer a implicacién e carga da realizacion de certas actividades.
- Reflexionar sobre a corresponsabilidade e o reparto xusto.

- Visibilizar diferentes modelos de familia e organizacion.

DESCRICION DA ACTIVIDADE

Esta é unha actividade baseada nun xogo tradicional como é o xogo do pano
pero esta vez cun contido claro para traballar: as tarefas da casa e de coidados.

Dividese o alumnado en dous grupos. Cada grupo tera unhas
fotografias/debuxos que representan diferentes tarefas da casa: lavar a roupa,
tender a roupa, ir a compra, facer a comida, coidar dos/as fillos/as, coidar de
persoas maiores, facer arranxos, etc. Cada grupo dividira estas tarefas entre as
persoas que o compoifien. Pode darse a situacion de que unha persoa tefia varias
tarefas. Unha vez que cada persoa tefia claro cal é a sua tarefa, comeza o xogo.

A docente estara no medio, entre un grupo e outro e dira en alto unha tarefa,
amosando o debuxo que corresponda. A persoa de cada grupo que tefia esta
actividade, correra cara o centro, tratara de chegar en primeira posicion e golpear
a man da docente. Unha vez que cheguen ao centro, cada persoa colocara a
imaxe da tarefa nunha caixa, en funcion de quen realiza esa tarefa na sua casa:
mama, papa, filla, fillo, avoa, avé, etc. Esta pode ser unha boa oportunidade para
visibilizar a diversidade de familias e existentes.

Imaxes: representacion grafica do funcionamento do xogo.

Farase o mesmo con todas as tarefas da casa escollidas. Unha vez que todo o
alumnado participe na “carreira”, colleranse as caixas de ambos grupos.

Observaremos que caixa ten mais tarefas, se estan ben repartidas, se todo o
mundo asume o mesmo numero de actividades, canto tempo leva desenvolver
cada unha das actividades, se hai algunha mais sinxela que outra, etc.

Se estas tarefas non estan ben repartidas, animaremos a que cada grupo as
distribda dunha maneira mais equitativa e xusta. Este novo reparto dara pé a falar
da corresponsabilidade e da importancia de asumir as responsabilidades da casa
e de coidados entre todas as persoas que conforman a familia. A rapazada tamén
ha de ter responsabilidades no fogar, sempre acorde a sua idade.

MATERIAIS

- Imaxes plastificadas que representen diferentes tarefas domésticas e de
coidados, (unha copia para cada grupo e outra para a facilitadora da




actividade).

- Caixas (de cartdn ou outro material) con carteis identificativos.

NOTAS TEORICAS

A corresponsabilidade definese como a distribucién equilibrada, equitativa e
funcional da planificacion, organizacion e realizacion das tarefas domeésticas, do
coidado de menores e persoas dependentes, dos espazos educativos e do
traballo remunerado. A corresponsabilidade interpela & responsabilidade dun
reparto social equitativo de todas as tarefas e os usos do tempo.

Segundo os datos recollidos no INE no estudo Mujeres y Hombres en Espaia,
dispofiible nesta ligazon, o 33,9% das mulleres traballadoras dedican catro horas
diarias ao coidado e educacion de fillos/as e netos/as, fronte o 36,7% dos homes
traballadores que dedican 2 horas a esta actividade.

A porcentaxe mais alta de mulleres traballadoras (43,3%) realiza tarefas
domésticas e de coidados arredor de duas horas diarias. A porcentaxe mais alta
de homes traballadores (42,5%) dedican unha hora diaria a estas tarefas.

SABIAS QUE?

A carga mental fai referencia ao proceso de pensamento e organizacién das
tarefas domésticas. Ainda que a realizacion das tarefas sexan repartidas, o
tempo destinado a pensar e planificar as comidas, a compra, as necesidades de
todas as persoas que forman parte da familia, etc. non o esta.

A carga mental é un esforzo que ata hai pouco non se tifia en consideracion, a
pesar de ser a causa, en moitas ocasions, do aumento dos niveis de estrés e
ansiedade.

No Informe de O custe da conciliacién (dispofiible nesta ligazén) explicase o
sacrificio que supdn a conciliacion, indagando especialmente naquelas tarefas
relacionadas coa xestion emocional, as mais invisibles.



https://www.ine.es/ss/Satellite?L=es_ES&c=INEPublicacion_C&cid=1259924822888&p=1254735110672&pagename=ProductosYServicios%2FPYSLayout&param1=PYSDetalleGratuitas&param2=1259925472420&param4=Mostrar

ACTIVIDADE 4. EXPERIMENTOS POLA

IGUALDADE
OBXECTIVOS

- Estimular a curiosidade pola ciencia.

- Visibilizar que a ciencia pode estar ao alcance de todas as persoas,
independentemente que sexan mulleres ou ou homes.

- Visibilizar e recofiecer as achegas das mulleres no ambito cientifico.

DESCRICION DA ACTIVIDADE

En primeiro lugar, recolleranse as ideas que a rapazada ten sobre a ciencia, as
persoas cientificas, inventoras (que fan, que caracteristicas tefien, como son, etc).

As ideas principais desta reflexion recolleranse no encerado e estaran visibles
durante toda a sesién.

A continuacion, as participantes converteranse en cientificas e cientificos que
levaran a cabo varios experimentos.

A continuacién, sinalanse dous experimentos sinxelos que se poden levar a cabo
nunha aula e con poucos materiais pero existen moitas posibilidades:

Debuxos que se moven:

Para este experimento utilizaranse pratos desbotables, un rotulador de encerado
e auga.

Cada participante fara os debuxos que desexe nun destes pratos e esperaranse
uns minutos. A continuacioén, vértese auga sobre o prato. Os debuxos comezaran
a flotar e moverse.

O material misterioso:

Neste experimento utilizarase fécula de millo (ou “Maicena”) e auga. Mesturase
unha cunca de Maicena, media cunca de auga e colorante alimenticio (opcional).
Verterase a mestura nun recipiente. O alumnado comprobara como exercendo
presién (amasando) esta substancia vélvese solida e cando deixan de facelo volve
a estado liquido.

Unha vez realizados os experimentos, reflexionaremos sobre o que o alumnado
sentiu facéndoos. A continuacién, pasaremos a amosar alguns inventos e




experimentos que nos facilitan a vida coa axuda de varias imaxes. Preguntaraselle
a rapazada para que serven e cCOmo se imaxinan que eran esas persoas que 0s
descubriron (recorremos ao listado feito no inicio da sesién).

A continuacién, asociarase cada invento a persoa que o fixo; facendo fincapé en
que se trata de mulleres cientificas e inventoras.

Josephine
Cochrane

-

Heidy
Lamarr

Mary
Anderson

MATERIAIS

- Pratos desbotables

- Rotulador de encerado.
- Auga.
- Maicena.

- Recipientes




- Colorante alimenticio (opcional).

- Proxector e pantalla.

NOTAS TEORICAS

A invisibilizacion é o proceso de ocultacién das mulleres e da sua historia. Forma
histérica de violencia contra as mulleres, propia do andocentrismo, en virtude da
gue se ignoran e manteflen ocultos nomes e pasaxes historicas e sociais

relevantes protagonizadas por mulleres.

O resultado é a ausencia de referentes, e o cofiecemento parcial, sempre
masculino, da Historia, da Filosofia, da Literatura, da Politica, da Arte, da Ciencia...
En definitiva, o esquecemento intencionado dos actos, logros e pensamentos da
metade da poboacion, tanto dun modo xenérico, como en exemplos concretos
en que moitos homes recibiron o recoflecemento que correspondia as suas

compafeiras.

SABIAS QUE?

Ao longo da historia, moitas cientificas viron invisibilizados os seus
descubrimentos ou atribuidos a homes, un fendbmeno que deriva do chamado
efecto Mateo, proposto en 1968 polo sociélogo Robert King Merton, que tomou
o nome da parabola dos talentos enunciados por este evanxelista “Porque a quen
ten, daraselle e tera mais, pero ao quen non ten quitaraselle ainda o que ten”
(Mateo 25: 13-30). Este efecto Mateo facia referencia a que os investigadores que
xa alcanzaran o recofiecemento seguen concentrando o mellor financiamento,
premios ou proxectos. Curiosamente, Robert King Merton asinou este artigo en
solitario, a pesar de que o escribira xunto & tamén socidloga Harriet Zuckerman.
Décadas despois, a historiadora Margaret Rossiter, da Universidade de Conell,
cufiou a expresion efecto Matilda, a version feminina do efecto Mateo, para a
supresion sistémica de informacion sobre mulleres na historia da ciencia, e a
negacion da contribucién das mulleres cientificas na investigacién, cuxo traballo

a miudo se atrible aos seus colegas masculinos.




ACTIVIDADE 5. RACHANDO
ESTEREOTIPOS

OBXECTIVOS

Desmontar os estereotipos de xénero presentes na sociedade.
Visibilizar que nenas e nenos son iguais.
Fomentar a comunicacién e o traballo en equipo.

DESCRICION DA ACTIVIDADE

O alumnado colocarase en duas filas. Cada participante terd unha folla de
periodico e a Ultima persoa contara cunha folla extra. Teran que ir avanzando sen
tocar o chan ata a meta. Para iso, o grupo terd que traballar en equipo para
desefiar unha estratexia e conseguir que todas as persoas cheguen ao punto final.

Cando unha persoa chegue a meta, leraselle unha afirmacién e tera que decidir
se é verdadeira ou falsa. Collera a afirmacion (papel) e tera que colocala nun dos
dous taboleiros dispostos na aula que tefien escritas as palabras verdadeiro e
falso.

Cando todo o grupo chegue a meta e tefia colocadas cada unha das afirmacions,
pasaremos a comprobar os resultados.

A revision desas afirmacions fomentara a reflexion no grupo e a argumentacion.
Aquelas afirmacidns negativas (que reforzan estereotipos de xénero) seran
rachadas e desbotadas simbolizando o fin destas ideas limitadoras.

Coas afirmacions consideradas verdadeiras, realizarase un poster acompafnado de
debuxos e colocarase nun lugar destacado da aula.

MATERIAIS

- Follas de periédico.

- Taboleiros.

- Cinta adhesiva.

- Cartolinas e rotuladores.
- Afirmaciéns impresas




Afirmacions impresas (a modo de exemplo):

Debemos respectar a todas as persoas

Aos nenos non lle gustan as peliculas de princesas
Insultar a un compafeiro por como viste non € algo
Importante

As nenas son mais traballadoras

As nenas e 0s nenos Somos iguais

O rosa € unha cor de nenas

Non hai moitas mulleres presidentas porque non
saben tanto.

As nenas e 0s nenos poden usar calquera cor.

Os nenos non poden levar saias.

Calquera home ou muller pode traballar do que
queira.

As nenas non lle gustan os videoxogos.

Os nenos xogan mellor ao futbol que as nenas.
Os nenos non poden pintar as uias.

As tarefas domésticas tefien que ser repartidas
entre mulleres e homes

Nenas e nenos podemos vestir como queiramos
Etc.

NOTAS TEORICAS

Os estereotipos de xénero son unha vision xeralizada ou unha idea preconcebida
sobre os atributos ou as caracteristicas, ou os papeis que posuen ou deberan
posuir ou desempefiar as mulleres e os homes.

Os estereotipos de xénero son perxudiciais porque limitan as capacidades das
mulleres e dos homes para desenvolver as sUas caracteristicas persoais, seguir as
sUas carreiras profesionais e tomar as decisién sobre as suas vidas.




Os estereotipos de xénero tefien unhas consecuencias negativas para todas as
persoas, posto que nos obriga a aferrarnos a padrons de comportamento,
cognicién e condutas preestablecidas que poden facernos sentir atrapadas ou
atropados nunha serie de costumes e prexuizos.

SABIAS QUE?

Nunha investigacion titulada “Socialization of Gender Stereotypes Raelated to
Atrributes and Professiébns Among Young Spanish School-aged Children” ©
atopouse que desde os catro anos, nenas e nenos cofiecen os estereotipos de
xénero e aplicanos para construir expectativas nesgadas sobre os atributos das
outras persoas.

Nun experimento realizado nesta investigacion, pediuselle a menores de entre
catro e nove anos que escollesen entre un grupo de fotos de homes e mulleres
descofiecidos, aqueles que lles pareceran “moi intelixentes”. O 70% das veces
escollian a un home (adulto ou neno) fronte a unha muller.

6 Irene Solbes-Canales, Susana Valverde-Montesino y Pablo Herranz-Hernandez. “Socialization of
Gender Stereotypes Related to Attributes and Professions Among Young Spanish School-Aged
Children”. Front. Psychol, 24 April 2020. DOI: 10.3389/fpsyg.2020.00609.



https://doi.org/10.3389/fpsyg.2020.00609

ALGUNS VIDEOS PARA UTILIZAR NAS AULAS

No more matildas: https://www.youtube.com/watch?v=Fx0ztzf-
2V0&ab channel=%23NoMoreMatildas

Como perciben os nenos a fenda salarial?
https://www.youtube.com/watch?v=XIWo1sw2LTk&ab channel=DineroEnlmagen

Experimento noruego. Nenos e fenda salarial entre mulleres e homes:
https://www.youtube.com/watch?v=XIWo1sw2LTk&ab channel=DineroEnlmagen

No te ha pasado que? Micromachismos:
https://www.youtube.com/watch?v=WVRKdakH6fw&ab channel=elDiarioes

Someone swapped the batman and catwoman character models:
https://www.youtube.com/watch?v=JUWBoYwAgaE&ab channel=PhantomThieflrwin2

La mente en pafiales. Educacién. Educacion diferencial:
https://www.youtube.com/watch?v=gGhwwp-
mA4s&ab channel=Coeducacci%C3%B3Cooperativa

Anuncio australiano. Domestic violence commercial:
https://www.youtube.com/watch?v=c96dktDFgyk&ab channel=CarolinaPoerio

Que significa facer algo como unha nena?:
https://www.youtube.com/watch?v=u2zY90c5dVg&ab channel=G%C3%A9neroyMetod
0log%C3%ADas

Por que a xente cree nas fakenews?:
https://www.youtube.com/watch?v=2uCNW8s57nU&ab channel=elDiarioes

“1977" La Peque:
https://www.youtube.com/watch?v=MV4GyYp4Ku4&ab channel=RosaSanchisiCaudet

Consentimento a través dunha cunca de té:
https://www.youtube.com/watch?v=E4WTnJCMrH8&t=1s&ab channel=LaVozdeAsierS
ola

“Conectar sin que nos raye” Psico Woman:
https://www.youtube.com/watch?v=xJx937ZGyJ44&ab channel=PsicoWoman

